
UZ_PLF ПЛАТФОРМА АРХИТЕКТУРАСИ 

PhD, Э.С.Бабаджанов (IL-392103072 лойиҳа раҳбари, ТАТУ DSc докторант) 

Х.И.Tолиев (ТАТУ таянч докторант) 

Лойиҳа доирасида тахлилий-амалий тадқиқотлар ва эришилган 

натижаларни инобатга олган ҳолда Uz_PLF платформаси лойиҳалаштирилди. 

Бунинг учун дастлаб фермер ҳўжалиги асосий фаолияти доирасини қамраб 

олувчи ташкил этувчилари аниқлаб олинди. Умумий ҳолда фермер ҳўжалиги 

фаолиятини рақамлаштириш платформаси бир қатор таркибий қисмлардан 

иборат: ферма ходимлари, қорамолллар, RFID воситалари, сут соғишда 

маҳсулдорлик назорати, фаолиятдаги қайднома журналлари, турли сенсорлар, 

озуқа ва омборхона, дори-дармон, алоқа таъминоти ва сервер, интернет ва 

ахборот тизим (1-расм). 

 
1-расм. UZ_PLF платформасини таркибий қисмлари 

Ахборот тизим. UzPLF платформасининг асосини ташкил қилади. АТ 

икки интерфейсдан иборат: ШК учун веб сайт ва мобил илова. Яъни, веб 

браузер учун веб сайт кўриниши ва андроид мобил қурилмалар учун махсус 

илова. Иккаласи ҳам “булутда сақланаётган” тизим маълумотлар базасидан 

фойдаланади. Мобил илова икки режимда (онлайн ва офлайн) ишлайди. 

Офлайн режимда илова қурилмадаги локал МБдан фойдаланади ва ишлаш 

тезкор бўлади. Онлайн режимда эса илова махсус APIлар орқали марказий МБ 

билан ишлайди.  

Қорамоллар. Фермада асосий фаолият қорамолларга қаратилиб, 

уларнинг “бош” сони учун кириш-чиқиш журнали юритилади. Умумий 

сондаги қорамоллар ҳаётий даври ва жорий физиологик ҳолати бўйича бир 

нечта гуруҳ/подаларга ажартилади. Озуқа тақсимоти, яйловда боқиш, ферма 

биноларида сақлаш, соғиш жараёни, турли тиббий кўриклар подаларга 

нисбатан бўлиб, улар таркиби вақт ўтган сари янгиланиб борилади. 

RFID. Чорва ҳайвонларига бириктирилган пассив RFID тегларнинг 

идентификация кодларини масофадан RFID ридерлар орқали аниқланади. 

Лойиҳада стационар ва мобил турдаги RFID ридерлар қўлланилган (2-расм).  

 
 

 
Сут соғиш залига ўрнатилган 4 антеннали стационар ридер 

2-расм. Фермадаги мобил RFID ридер 

Стационар ридерлар бир антеннали ва кўп антеннали бўлиб, уларни 

ишга тушириш ва ундаги маълумотларни қайд қилишда тармоққа уланган 

компьютер ва сервер дастури талаб этилади. Стационар ридерлар ферма 

биноларига ўрнатилади. Мазкур ишда бир антеннали ридерлар қорамолни 

ҳисобга олиш учун кириш эшикларга, кўп антеннали ридерлар 

қорамолларнинг жойлашган ўрнини аниқлаш учун сут соғиш залига 

ўрнатилган. Мобил ридерлар андроид операцион тизимли мобил қурилмага 

ўрнатилган RFID ридерли мажмуа бўлиб, у ферма худудининг исталган 

жойида индивидуал ёки пода бўйича қорамолларни идентификация қилишда 

фойдаланилади. Мобил ридер орқали аниқланган тегни ҳақидаги турли 

кесимлардаги маълумотларни илова маълумотлар базасидан ёки глобал 

тармоқ орқали марказий тизим маълумотлар базасидан олиб кўрсатилади. 

Ходимлар. Фермада мақсад ва вазифаларига кўра турли тоифадаги 

ишчилар фаолият юритишади. Буларга фермер, ветеринар, зоотехник, сут 

соғувчи, подачи кабилар киради. Шундан келиб чиққан ҳолда ахборот тизим 

модулларининг функцоналлик даражаларига фойдаланувчи роллари асосида 

рухсат берилади.  

Сут соғиш назорати. Сутчилик фермаларида иқтисодий самарадорлик 

асосини сут маҳсулдорлиги ҳисобланади. Озуқа каби харажатларга нисбатан 

индивидуал қорамоллардан меъёрларда кутилган кўрсаткичини олиш муҳим. 

Одатда сут соғувчилар умумий сут танкдаги кунлик сут ҳажмини қайд 

қилишади ҳамда индивидуал қорамолларга нисбатан доимий эмас, фақат зарур 

ёки даврий ҳолларда сут қайтномаларини юритишади. Аслида индивидуал сут 

қайдномалрни юритиш шарт, чунки бунда жорий индивиднинг локтация 

меъёрларига ва рационга мослиги назорат қилинади. Агар, бирор сондаги 

қорамоллар кутилган сут кўрсаткичини бермаса, демак унда саломатлик ёки 

давр алмашинувга боғлиқ муаммо, шунингдек, кўпчилик қорамоллар сут 

кўрсаткичнинг тушиб кетиши эса рацион ёки муҳитга боғлиқ муаммо 

борлигини кўрсатади. Маҳаллий чорва фермаларининг аксарият сут соғиш 

заллари механик сут ўлчагичларга эга бўлиб, бунда индивидуал сут 

қайдномаларини юритиш машаққатли вазифа ҳисобланади. Шунинг учун 

платформа доирасида икки турдаги сут назорати мажума прототипининг 

бирортаси ишлатилади. 1) Milk Control – сут соғиш залларидаги калонкаларда 

индивидуал сут қайднома юритиш воситаси ферма сут соғувчиларнинг 

механик сут қайднома юритишини ярим автомат бажаради. Бунда ҳар бир сут 

соғиш калонкасида автомат идентификацияланган сигирнинг сут кўрсаткичи 

ва айрим холатларда кузатилган касаллик (мисол учун мастит) тури воситага 

киритилади. 2) Milk Meter – такомиллаштирилган автомат сут ўлчагич 

воситаси. Бу сут соғиш калонкасидаги сигирдан соғилаётган сут ҳажмини, 

тезлигини, электр ўтказувчанлигини ва ҳароратини автомат ўлчайди ва 

маълумотларни интернет орқали серверга жўнатади. Қурилма хорижий 

компаниялар томонидан қиммат нархдаги импорт сут ўлчагич 

қурилмаларининг прототипи бўлиб, бунда узоқ масофали RFID 

идентификация, махаллий хом-ашё ва бозорбоп сенсорларнинг марказий 

бошқарув комплектацияси. Юқоридаги прототип қурилмаларга киртилган 

ёки/ва аниқланган маълумотлар интернет орқали серверга жўнатилади. 

Алоқа воситалари, сенсорлар, локал ва глобал серверларнинг бутун 

платформанинг архитектурасини ташкил қилади (3-расм).  

 
3-расм. Платформа архитектураси 

Сенсорлар бу RFID қулоқ теглари, бўйин/оёқга боғланган аксилометр 

ўрнатилган ва идентификация рақамига эга воситалар. Улар ридерлар орқали 

симсиз ўқилади. Алоқа воситаларига локал тармоқ қурилмалари ва интернет 

киради. Локал тармоқда асосан стационар RFID ридерлар ва сут соғиш 

залидаги сут назорати прототип бошқарув қурилмаларини ўзаро маълумот 

алмашинув учун симли ва симсиз боғлайди. Жумладан, стационар RFID 

ридерлар локал симли тармоқ орқали ридерни бошқарувчи дастур ўрнатилган 

компьютерга боғланган. Бу компьютер дастури ридерни ишга туширади ва 

ундан олинган сигнал маълумотлари асосида тегларнинг жойлашув 

ўринларини аниқлайди. Локал компьютерда қайта ишланган маълумотлар 

(тегларнинг тартиб рақами) симли тармоқ билан сут соғиш залидаги сервер 

ўрнидаги СТОП/СТАРТ бошқарув блокига жўнатилади. СТОП/СТАРТ 

бошқарув блоки эса залдаги ҳар бир сут соғиш калонкасидаги Milk Control сут 

қайдномалари юритиш бошқарув блокига WiFi орқали жўнатади. Milk Control 

блоки ўзидаги маълумотларни интернет орқали булутдаги маълумотлар 

базасига узатади. Шунингдек, мобил ридер ва смартфондаги иловалар фермага 

ўрнатилган модем орқали интернетга боғланади. 

UZPLF PLATFORMASINING MOBIL ILOVASINI FLUTTER 

TEXNOLOGIYASI YORDAMIDA ISHLAB CHIQISH 

F.F.Ollamberganov (Berdaq nomidagi Qoraqalpoq davlat universiteti) 

Annotatsiya. Ushbu tadqiqot ishida UZPLF platformasining mobil ilovasini 

ishlab chiqish masalasi qarab chiqilgan. Hozirgi kunda mobil ilovalarni yaratuvchi 

juda ko‘plab dasturlar mavjud. Masalan: Java , Swift, React Native, Flutter, Lonic 

va boshqalar. Flutter texnologiyasini qo‘llanib chorva fermasidagi UzPLF elektron 

boshqaruv  platformasiga integrasiya qilingan mobil ilova ishlab chiqilgan. 

Kalit so‘zlar: Mobil ilova, Flutter, Figma, iOS, Android, Dart, ma’lumotlar 

bazasi, dasturlash tillari. 

Bugungi kunda hayotimizning ajralmas bir qismi sifatida smartfonlarni 

ko‘rishimiz mumkin. Shu sababli har bir platformaning mobil ilovasini ishlab 

chiqish davr talabi hisoblanmoqda. Mobil ilova yaratish uchun bir qancha 

texnologiyalar mavjud bo‘lib tadqiqotda Flutter texnologiyasidan foydalanilgan.  

Flutter - keng tarqalgan platformalararo ilovalarni ishlab chiqish 

tizimi. Google ishlab chiquvchilarga iOS, Android, Windows, Mac, Linux va 

internet uchun ilovalar yaratish imkonini beruvchi ochiq manbali vositalar 

toʻplamini yaratdi. Bu barcha platformalar uchun bitta kod orqali ilova ishlab 

chiqish imkoniyati taqdim etdi va ilovalar aynan native ilovalarga o‘xshaydi. Flutter 

muhiti mobil ilovalar dart dasturlash tilida yoziladi. Bu tez va intuitiv til bo‘lib, 

ishlab chiquvchilarga moslashishni osonlashtiradi. JIT (Just-in-Time) 

kompilyatsiyasi yordamida kodni o‘zgartirish va o‘zgarishlarni tezda ko‘rish 

mumkinligi ish jarayonini tezlashtiradi. 

Flutterni boshqa ko‘plab texnologiyalardan ajratib turadigan jihati uning 

foydalanuvchi interfeyslarini yaratishga o‘ziga xos yondashuvidir. Flutterda 

ilovalarni ishlab chiqish tayyor vidjetlarning keng kutubxonasi tufayli ancha 

osonlashadi. Bundan tashqari, maxsus narsalarni yaratish bilan birga bir tez qayta 

yuklash kabi foydali jihatlari bor. Bu dasturchilarga hamma bosqichlarni 

takrorlamasdan koddagi o‘zgarishlarni tezda ko‘rish imkonini beradi. Ularga 

dasturni testlashda erkinlikni hamda ilovalarini takrorlash va takomillashtirishda 

ustunlik beradi. 

Flutter birinchi marta 2017-yilning may oyida Google I/O dasturchilar 

konferensiyasida taqdim etildi. Dasturchilarning asosiy sa’y-harakatlari asosiy 

funktsiyalarni barqarorlashtirish va vidjet kutubxonasini kengaytirishga 

qaratilgan. Nisbatan yangiligiga qaramay, texnologiyaning imkoniyatlari yaqqol 

ko‘rinib turardi, bu esa jamoatchilik e’tiborini tortdi. 2018 yil dekabr oyida Google 

Flutter 1.0 versiyasini chiqarganini e’lon qildi. Texnologiya katta yutuqlarga 

erishdi va ochiq kodli modelga o‘tdi. Yangilanish asosida Flutter barqaror ishlashi 


